
Lɩslaangã sɩnga ne sãando, a na n leb n baasame, tɩ
yaa wala a sẽn sɩngã, ne sãando, rẽnd arzãn tɩɩg be

ne sãambã

Yii a Abɩɩ Hʋrayrat nengẽ (Wẽnd yard be a yĩnga) a yeelame: Wẽnd Tẽn-tʋʋma (Wẽnd
pʋʋsg la A tɩlgr be a yĩnga) yeelame: «Lɩslaangã sɩnga ne sãando, a na n leb n baasame,

tɩ yaa wala a sẽn sɩngã, ne sãando, rẽnd arzãn tɩɩg be ne sãambã».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo kibare tɩ lɩslaangã, a sɩnga ne sãando,
nebã yembr-yembr nengẽ, la a pʋgdbã sẽn paoodã, a na n leb n baasame ne sãando, tɩ neb
nins sẽn yãs ne-a wã yaa bilfu, wala a sẽn sɩngã, rẽnd maan sũ-kiir n rat rẽ, la neemã be ne
sãambã, la sũ-noogo la nim-maagr be ne-ba.

